
ASUNTO: Resolucién da Comisién da Transparencia de Galicia na reclamacién
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacién presentada por — mediante escrito do 23 de
xufio de 2021, e considerando os antecedentes e fundamentos xuridicos que se especifican a
continuacion, a Comision da Transparencia na sesién celebrada o dia 20 de xullo de 2021,
adopta a seguinte resolucién:

ANTECEDENTES

Unico. _presentou, mediante escrito con entrada no rexistro do

Valedor do Pobo o 23 de xufio de 2021, unha reclamacién contra a falla de actuacién e falla
de contestacién por parte do Concello de Pifior ante unha solicitude de declaracién de ruina
iniciada @ sua instancia, denuncia contra unha colonia descontrolada de gatos, solicitude de
instalacion de contedor de vidro e aclaracion sobre a xestién da recollida selectiva e
deficiencia de cobertura de Internet do rural.

FUNDAMENTOS XURIDICOS
Primeiro. Competencia € normativa

O artigo 24 da Lei 19/2013, do 9 de decembro, de transparencia, acceso & informacion publica
e bo goberno, de cardcter basico na sta practica totalidade, establece que contra toda
resolucion expresa ou presunta en materia de acceso & informacién, podera interporierse
unha reclamacion ante o Consello de Transparencia e Bo Goberno, con caracter potestativo e
previa a stia impugnacion en via contencioso-administrativa. Esa mesma lei, na stia disposicion
adicional cuarta, establece que a resolucién da reclamacion prevista no artigo 24
corresponderd, nos supostos de resoluciéns ditadas polas Administracions das Comunidades

auténomas e o seu sector publico, e polas Entidades Locais comprendidas no seu ambito
territorial, ao 6rgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidn expresa ou presunta en materia de acceso & informacion publica,
podera interpofierse unha reclamacién ante o Valedor do Pobo, correspondendo a Comision
da Transparencia, de acordo co disposto no artigo 33, a resoluciédn das devanditas
reclamacions.

A disposicion:adicional quinta da lei establece que resolver esas reclamacions correspondera,
no suposto de resolucidns ditadas polas entidades locais de Galicia, ao Valedor do Pobo, ao
que se adscribe a Comision da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacidn axustarase
ao. previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resolucidns en materia de acceso a informacion, que ten caracter
potestativo e previo @ impugnacidén en via contencioso-administrativa, axustaran a sua
tramitacion ao disposto na lexislacion de procedemento administrativo comin en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
~acceder & informacién publica, entendida esta como os contidos ou documentos, calquera
que sexa o seu formato ou soporte, que consten en poder dalgun dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcidns, do mesmo xeito que a definicidn contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso @ mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen gue o solicitante estea obrigado a motivar a sua solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
predmbulo sinala que a transparencia, o acceso a informacién publica e as normas de bo
_goberno deben ser os eixos fundamentais de toda accion politica e sé cando a accién dos
responsables publicos sométese a escrutinio, cando os cidadans poden cofiecer como se

toman as decisions que lles afectan, como se manexan os fondos publicos ou baixo que
criterios actian as nosas institucidns podese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacién dos poder publicos.

Pola sta banda, a Lei galega 1/2016, sinala na sua Exposicién de Motivos que a crecente
esixencia cidada de control publico da actuacion das administraciéns aconsella a aprobacidn
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacién ptiblica.

Cuarto. Analise do expediente

A Comisién da Transparencia de Galicia, tal e como establece o artigo 33 da Lei 1/2016, é un
6rgano colexiado de caracter independente que ten como funcién a resolucion de
reclamacions fronte as resolucions de acceso a informacién publica establecidas no artigo 28
da mesma Lei.

Na tramitacion das reclamacions, debe analizar se a informacion solicitada é informacion
publica ou non, e de selo, se & informacidn solicitada lle son aplicables ou non os limites
establecidos nos artigos 14 e 15 da Lei 19/2013, ou se concorre na mesma algunha causa de
inadmisién das establecidas no artigo 18 da mesma Lei.

De acordo coa documentacion presentada pola interesada, debe concluirse que a interesada
non presenta reclamacion contra a falla de contestacion ou desconformidade cunha solicitude
de acceso a informacion publica, sendn que presenta unha reclamacion contra a falla de
contestacion ou desacordo coa contestacidon de determinadas solicitudes relacionadas con
distintas actuacidns ou servizos que entende que o Concello debe prestar a cidadania.

As solicitudes presentadas ante o Concello, e por tanto a reclamacion presentada ante esta
Comision, non poden considerarse enmarcadas no exercicio do dereito de acceso 3
informacion regulado na Lei 19/2013. A este respecto, hai que indicar que o obxectivo da Lei
19/2013 é someter a escrutinio a accion dos responsables publicos, cofiecer como se toman
as decisions que afectan aos cidadans, como se manexan os fondos publicos ou baixo que
criterios actian as nosas institucions. No presente caso, as solicitudes presentadas pola
interesada, dirixense a esixir ao Concello unha serie de prestacions ou servizos, que deben
tramitarse polo procedemento administrativo que corresponda, sen que proceda a aplicacién
ao presente caso, da normativa en materia de Transparencia.

Non se trata dun suposto de acceso cuxa finalidade sexa someter a escrutinio a accion dos
responsables publicos, cofiecer como se toman as decisiéns que afectan os cidadans, como se

manexan os fondos publicos ou baixo que criterios actian as nosas institucions, polo que as
cuestions suscitadas, non lle corresponde axuizar a esta Comision da Transparencia.

Por tanto, de conformidade co disposto no artigo 116.c) da Lei 39/2015, do 1 de outubro, do
procedemento Administrativo Comun das Administracions Publicas, procede a inadmision da
reclamacidn presentada, ao non poder considerarse as solicitude presentadas, solicitudes de
acceso a informacion publica de conformidade co disposto nos artigos 24 da Lei 1/2016 e 13
da Lei 19/2013.

En base aos feitos e fundamentos de dereito anteriormente expresados, a Comision da
Transparencia,

ACORDA

Unico: Inadmitir a reclamacién presentada por— contra a falla de
actuacion e falla de contestacion por parte do Concello de Pifior ante diversas solicitudes de
actuacion a dito Concello.

Contra esta resolucion que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte @ notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

